
Prakata

Pada abad ini, isu kemerosotan alam sekitar dan sumberdayanya, peningkatan aktiviti manusia dan

kemudahterancaman terhadap habitat manusia dilihat semakin meruncing dan menuntut kepada pemikiran
dan tindakan dalam rangka bagaimana untuk melaksanakan pengurusan yang berkesan. Pendekatan
holistik yang disarankan memerlukan penyelarasan dan pengintegrasian aspek-aspek finkal, ekonomi,
persekitarau, budaya, politilq sejarah dan sosial. Langkah-langkah tersebut perlu untuk memastikan
manusia dan habitatnya, tenrtamanya di negara membangun lebih berdaya saing.

Pembandaran, pemerkasaan ekonomi dan proses peningkatan kualiti hidup secara material bagi
masyarakat negara membangun telah menyebabkan sumber alam semulajadi digunakan dan dieksploitasi
secara meluas. Pembangunan ekonomi sesebuah negara menyebabkan proses transformasi habitat
manusia menjadi bertambah deras. Proses ini telah membawa kepada kemerosotan ekosistem yang amat
penting yang secara langsungnya juga menyebabkan habitat manusia sendiri mudah terancam. Kini,
pertambahan pendudulq kepesatan dan kepelbagaian aktiviti manusia di habitaurya dan kesannya terhadap
perubahan iklim global menjadi isu utama yang dibincangkan dengan serius kerana ianya mempunyai
kesan langsung kepada manusia dan persekitarannya.

Kepentingan penjagaan dan pengurusan habitat adalah amat sesuai dengan agenda untuk meningkatkan
kualiti hidup dan mencapai pembangunan lestari. Seminar antarabangsa tentang ekologi, habitat manusia
dan perubahan persekitaran memberikan peluang kepada peserta bukan hanya untuk membincangkan isu-
isu berkaitan, tetapi juga menjadi sebagai ruang untuk bertukar-tukar pengalaman dan pendapat- Malahan,
jalinan penyelidikan di antara penyelidik dari universiti-universiti di Malaysia dan rakan-rakan dari
Universitas di Indonesia dapat diperkulruh dan diteruskan.

Seminar Antarabangsa ke-10 ini merupakan lanjutan ilaripada kejayaan Siri Seminar Antarabangsa yang
bermula di kampus Universitas Riau di Pekanbaru, Indonesia pada 23 dan 24 Februari, 2009 sebagai Siri
Seminar Antarabangsa yang pertama. Seminar Antarabangsa ke-10 ini diadakan di Hotel Mahkota
Melaka, Bandar Hilir, Melaka Malaysia di bawah penganjuran bersama Institut Alam dan Tamadun
Melayu (ATMA), Fakultas Perikanan dan Ilmu Kelautan dan Fakultas Ilmu Sosial dan llmu Politik
Universitas Riau dan Persatuan Pengunrsan Persekitaran Malaysia pada 18 dan 19 November, 20L7. Pada
tahun ini kami juga amat menghargai kerjasama yang diberikan oleh Dewan Bahasa dan Pustaka dan
Institut Kajian Sejarah dan Patriotime Malaysia (IKSEP) yang bersama-sama terlibat dalam mengadakan
seminar antarabangsa ini. Pihak editor ingin merakamkan ucapan terima kasih kepada semua penulis dan

pembentang kertas kerja pada seminar tersebut dan pihak Institut Alam dan Tamadum Melayu (ATMA),
Universiti Kebangsaan Malaysia yang telah menjadi tuan rumah untuk seminar kali ini. Insha'Allah usatra

sebegini akan diteruskan untuk tahun-tahun mendatang.

